Fundargerð 1. fundar stjórnar S.Í. starfsárið 2006-2007
þriðjudaginn 20. júní kl. 20.00
 
Mætt:   Guðfríður Lilja Grétarsdóttir, Ásdís Bragadóttir, Óttar Felix Hauksson, Bragi Kristjánsson, Helgi Árnason, Björn Þorfinnsson, Tryggvi Leifur Óttarsson, Kristján Hreinsson.
 
1.         Guðfríður Lilja setti fund og bauð stjórnarmenn velkomna til 1. fundar nýkjörinnar stjórnar – sérstaklega þá sem nýir eru í stjórn.  Fundurinn hófst með umræðum um verk síðustu stjórnar og hvað hefur áunnist.  Forseti lagði fram hugmyndir um áherslur á næsta starfsári og voru fundarmenn sammála um að leggja sérstaka áherslu á uppbyggingu Skákskóla Íslands, skák í skólum, þjálfaramál og eflingu skákstarfs á landsbyggðinni. Einnig var rætt um að Skáksambandið mundi hugsanlega halda Norðurlandamót árið 2007.
 
2.         Verkaskipting stjórnar.
            Varaforseti:                  Óttar Felix Hauksson
            Gjaldkeri:                    Björn Þorfinnsson
            Ritari:                          Karl Gauti Hjaltason
Skákritari/vararitari:     Bragi Kristjánsson
Æskulýðsfulltrúi:           Tryggvi Leifur Óttarsson
Meðstjórnandi: Helgi Árnason
 
Varastjórn:                  1.  Páll Sigurðsson
                                   2.  Hjördís Birgisdóttir
                                   3.  Anna María Benediktsdóttir
                                   4.  Kristján Hreinsson
 
FIDE fulltrúi:                Óttar Felix Hauksson
 
FIDE fulltrúi kvenna:  Guðfríður Lilja Grétarsdóttir
 
FIDE fulltrúi unglinga: Páll Sigurðsson
 
Fulltrúi í stjórn
Skáksambands 
Norðurlanda:               Guðfríður Lilja Grétarsdóttir
Til vara:                       Óttar Felix Hauksson
 
Vinnuhópur v.
Tímaritsins Skákar:       Guðfríður Lilja Grétarsdóttir, Björn Þorfinnsson, Sigurbjörn Björnsson
 
Skákmótanefnd:            Guðfríður Lilja Grétarsdóttir formaður
 
Úthlutun styrkja:            Bragi Kristjánsson formaður
 
Landsmótsstjóri:           Páll Sigurðsson
 
3.         Skákþing Íslands – Landsliðs-og áskorendaflokkur.
Landsliðsflokkur mun fara fram á höfuðborgarsvæðinu dagana 19. ágúst – 2. sept. nk.  Mótið verður með útsláttarfyrirkomulagi – 16 keppendur.  Teflt verður tveggja skáka einvígi í hverri umferð og sigurvegari hverrar umferðar kemst áfram í næstu umferð.  Ef jafnt er eftir 2 kappskákir verða tefldar 2 atskákir og ef jafnt er eftir atskákirnar verða tefldar 2 hraðskákir.  Ef enn er jafnt eftir hraðskákirnar fer fram bráðabani.  
 
Tímamörk:       1 klst. og 40 mín + 30 sek. á leik fyrstu 40 leikina, 30 mín. + 30 sek. á leik til að ljúka.  
 
Verðlaun í mótinu verða:          1. verðlaun       kr. 200.000.-
                                                           2. verðlaun       kr. 140.000.-
                                                            3. verðlaun       kr. 100.000.-
                                                           4. verðlaun       kr.   60.000.-
 
Boð hefur þegar verið sent til þeirra skákmanna sem beinan rétt eiga á sæti í Landsliðsflokki.  Ákveðið að bjóða þessum skákmönnum sæti:  
 
            1.         Íslandsmeistari kvenna – Guðlaug Þorsteinsdóttir
            2.         Jón L. Árnason stórmeistari
            3.         Helgi Áss Grétarsson stórmeistari
            4.         Þröstur Þórhallsson stórmeistari
            5.         Héðinn Steingrímsson alþjóðlegur meistari
            6.         Arnar E. Gunnarsson alþjóðlegur meistari
 
Áskorendaflokkur mun fara fram á höfuðborgarsvæðinu dagana 25. ágúst – 2. september.  Ákveðið að sameina áskorendaflokk – unglingameistaramót u-20 ára og öldungaflokk. Mun sá sem efstur verður þeirra sem ella hefðu keppt í unglingaflokki hljóta titilinn "Unglingameistari Íslands 2006" og í verðlaun farseðil (á leiðum Flugleiða) á skákmót erlendis.
 
Umhugsunartími:          FIDE-tímamörk, 90 mín. + 30 sek. til að ljúka.
 
Verðlaun:                     1.         50.000.-
                                                2.         30.000.-
                                                3.         20.000.-
Aukaverðlaun:
                                                U-2000 stigum kr. 10.000.-
                                                U-1600 stigum kr. 10.000.-
                                               U-16 ára                     kr. 10.000.-
                                               Kvennaverðlaun           kr. 10.000.-
                                               Fl. stigalausra               kr. 10.000.-
 
Aukaverðlaun eru háð því að a.m.k. 5 keppendur séu í hverjum flokki og eingöngu er hægt að vinna til einna aukaverðlauna.  Reiknuð verða stig séu fleiri en einn í efsta sæti.
 
Þátttökugjöld:              18 ára og eldri             kr. 2.000.-
                                                15 - 17 ára                  kr. 1.500.-
                                                14 ára og yngri kr. 1.000.-
 
Guðfríður Lilja, Óttar Felix, Bragi Kristjánsson og Kristján Hreinsson skipuð í vinnuhóp til að skipuleggja framkvæmd Skákþingsins.
 
4.         Norðurlandamót grunnskólasveita.  Ásdísi falið að kanna hentuga tímasetningu og keppnisstað.
 
5.         Landsmót í skólaskák fór fram á Hvolsvelli dagana 9.- 11. júní sl. Sigurvegari í yngri flokki varð Svanberg Már Pálsson – í öðru sæti Hjörvar Steinn Grétarsson og í þriðja sæti Jóhanna Björg Jóhannsdóttir.  Í eldri flokki urðu efstir og jafnir Ingvar Ásbjörnsson, Matthías Pétursson og Sverrir Þorgeirsson.  Aukakeppni mun fara fram og Páll Sigurðsson verður skákstjóri.
 
6.         Bréf og tilkynningar.  Bréf hafa borist um heimsmeistaramót pilta og stúlkna u-20 ára.  Mótið fer fram í Armeníu dagana 2.- 17. október nk.
            Einnig hefur borist tilkynning Evrópumót fyrir aldursflokka u-10/12/14/16/18 sem fram fer í Montenegro 9.- 20. september nk.  Umfjöllun um þessi mót bíða næsta fundar.
 
7.         Önnur mál.  Kristján Hreinsson ræddi leiðir til að vekja athygli á skákinni og koma skákviðburðum í sjónvarp.  Einnig ræddi Kristján um fjáröflunarleiðir.
 
            Fundi slitið kl. 22.15.
Mætt:  Guðfríður Lilja Grétarsdóttir, Páll Sigurðsson, Hjördís Birgisdóttir, Helgi Árnason, Anna María Benediktsdóttir, Bragi Kristjánsson, Ásdís Bragadóttir.
1.
Skákþing Íslands.  Vinnuhópur hefur verið skipaður til að sjá um undirbúnings mótsins.  Hann skipa:  Guðfríður Lilja, Óttar Felix Hauksson, Björn Þorfinnsson og Bragi Kristjánsson.

Skákskýringar verða í sal Skákskóla Íslands.  Yfirumsjón Bragi Kristjánsson.

TR verður með veitingasölu.  Birna og Ólafur Ásgrímsson sjá um þrif. Skákstjórn:  Ríkharður Sveinsson, Ólafur Ásgrímsson og Páll Sigurðsson.  Bein útsending verður á mótinu frá efstu borðum.  Kristian Guttensen mun aðstoða við tæknimál.  

Landsliðsflokkur byrjar kl. 17 virka daga og kl. 14 um helgar.  Áskorendaflokkur byrjar kl. 18 virka daga og kl. 14 um helgar. Með áskorendaflokki verður teflt í öldungaflokki og unglingaflokki (u20).  Skilyrði er að í þessum hópum tefli amk 5 til að flokkurinn teljist gildur.
2.
Mótaáætlun.  Óskað verður eftir við TR að Stúlknamót TR 23. sept. verði fært til.

Ákveðið að bjóða Snæfellingum að halda Hraðskákmót Íslands 2006.  Stjórnamenn skoði hvaða viðburði SÍ þeir hafi áhuga á að leggja lið (a.m.k. 3 viðburði á mann).
3.
NM grunnskólasveita.  Mótið fer fram dagana 8. – 10. sept. nk. í Laugalækjarskóla.  Sveitir koma frá öllum Norðurlöndunum nema Færeyjum.  Tvær sveitir frá Íslandi taka þátt – Laugalækjarskóli og Rimaskóli.  Í athugun að halda varamannamót samhliða.  Páll Sigurðsson skoðar sína stöðu varðandi skákstjórn.  Verðlaunagripir verða fyrir 3 efstu sætin og minjagripir fyrir alla keppendur.
4.
HM barna og unglina 18 ára og yngri.  Mótið fer fram í Batumi í Georgíu 18. – 29. október nk.  Reikna þarf stig til að finna hverjir eru efstir í hverjum aldursflokki.  Lilja, Helgi Ólafsson og Páll haldi fund með foreldrum þeirra sem helst koma til greina um hugsanlega þátttöku.
5.
Önnur mál.  

Launasjóður stórmeistara.  Lilja sendir hugmyndir til stjórnarmanna – þeir þurfa að senda athugasemdir í síðasta lagi á miðvikudag.  

Omar Samala verður fulltrúi S.Í. í Namibíu í haustferð þangað.  Henrik Danielsen verður fulltrúi Hróksins.

Í æskulýðsnefnd voru skipaðir:  Páll Sigurðsson, Torfi Leósson, Vigfús Ó Vigfússon, Helgi Ólafsson og Guðfríður Lilja.

SÍ stendur til boða að taka þátt í verkefni bandarísku listakonunnar Rony Horn í Stykkishólmi.

Listasafn Íslands undirbýr myndlistasýningu í lok næsta árs með skákþema. Listamenn frá Bandaríkjunum, Frakklandi og Íslandi.  Þetta gæti orðið samvinnuverkefni Skáksambandsins og Listasafns Íslands.

Listasafn í Bonn í Þýskalandi falast eftir “Einvígisborðinu” frá 1972 ásamt fylgihlutum á sýningu með þemanu “skákpólitík” sem haldin verður á næsta ári.  Vel tekið í erindið.

SÍ verður með viðburð á Menningarmót í Reykjavík.

Skák í skólum í Hafnarfirði í biðstöðu.

Fundartími verður framvegis – að öllu jöfnu – á fimmtudögum kl. 17.15.  Næsti fundur fimmtudaginn 31. ágúst kl. 17.15.

Bragi Kristjánsson   
3. fundur stjórnar S.Í.
mánudaginn 28. ágúst kl. 17.15
Mætt:  Guðfríður Lilja Grétarsdóttir, Hjördís Birgisdóttir, Óttar Felix Hauksson, Ásdís Bragadóttir, Bragi Kristjánsson, Tryggvi Leifur Óttarsson, Páll Sigurðsson, Helgi Árnason, Björn Þorfinnsson.
1.
Skipuð húsnæðisnefnd:  Guðfríður Lilja, Anna María Benediktsdóttir, Hjördís Birgisdóttir, Óttar Felix og Steinunn Blöndal.
2.
Bókuð úrslit í eldri flokki Landsmóts í skólaskák eftir aukakeppni:

1.
Ingvar Ásbjörnsson
1,5 v.

2.
Sverrir Þorgeirsson
1 v.

3.
Matthías Pétursson
0,5 v.
3.
HM barna og unglinga í Georgíu.  Haldinn var fundur með foreldrum væntanlegra þátttakenda.  Þar var tekin sú ákvörðun að taka ekki þátt í mótinu af margvíslegum ástæðum, m.a. öryggisástæðum.  Ísland mun því ekki senda keppendur á HM barna og unglinga að þessu sinni.
4.
Skákþing Íslands 2006 flytur nk. þriðjudag úr Skákheimilinu í Faxafeni í hús Orkuveitu Reykjavíkur.  Hannes Hlífar Stefánsson og Héðinn Steingrímsson tefla úrslitaeinvígið á Fischer-Spassky borðinu.
5.
Júlíus Vífill Ingvarsson formaður Menntasviðs Reykjavíkurborgar og Hrafn Jökulsson mættu á fundinn til viðræðna um skákmál.

Fundi slitið kl. 19.05

Bragi Kristjánsson
Fundargerð 4. fundar
fimmtudaginn 14. september kl. 17.15
 

Mætt:  Guðfríður Lilja Grétarsdóttir, Ásdís Bragadóttir, Hjördís Birgisdóttir, Helgi Árnason, Bragi Kristjánsson, Páll Sigurðsson.
1.
Úrslit á Skákþingi Íslands.  Í Landsliðsflokki sigraði Hannes Hlífar Stefánsson eftir úrslitaeinvígi við Héðinn Steingrímsson.  Í 3. – 4. sæti urðu Bragi Þorfinnsson og Arnar Gunnarsson og munu þeir tefla síðar um 3. sætið og rétt til þátttöku í Landsliðsflokki að ári.

Í Áskorendaflokki sigraði Davíð Kjartansson, Dagur Arngrímsson varð í öðru sæti og Björn Þorfinnsson í þriðja sæti.  Dagur Arngrímsson varð jafnframt Unglingameistari Íslands 2006.  

Efst í kvennaflokki varð Sigurlaug Friðþjófsdóttir, í flokki u-16 ára Hjörvar Steinn Grétarsson, u-2000 stigum Sverrir Sigurðsson, u-1600 stigum Hallgerður Helga Þorsteinsdóttir og í flokki stigalausra Agnar Darri Lárusson.
2.
Norðurlandamót í sveitakeppnum barna-grunn-og framhaldsskóla fóru fram um síðustu helgi.  NM grunnskólasveita fór fram í Laugalækjarskóla í Reykjavík.  Sveit Laugalækjarskóla sigraði og sveit Rimaskóla varð í öðru sæti.

Sveit Menntaskólans í Reykjavík sigraði í NM framhaldsskólasveita sem fram fór Finnlandi og sveit Salaskóla í Kópavogi varð í 3. sæti í NM barnaskólasveita sem fram fór í Danmörku.
3.
Omar Samala hefur tekið að sér að hafa umsjón með stigaútreikningi fyrir Skáksambandið.
4.
Bréf og tilkynningar.

a)  Þjálfaranámskeið 20. – 26. okt. nk.  Verður tekið fyrir á kennarafundi Skákskóla Íslands nk. mánudagskvöld.

b)  Bikarkeppni TG.  Kvenna-og unglingalandslið taka þátt.  Bragi Kristjánsson verður liðsstjóri kvennaliðsins og farið verður þess á leit við Helga Ólafsson að hann taki að sér liðsstjórn unglingaliðssins.

c)  Fyrirspurn frá Dönum hvort NM- einstaklingskeppni verði haldið helgina 16. – 18. febrúar eins og reglur gera ráð fyrir.  Lilja, Hjördís, Helgi Árnason og Páll munu hafa umsjón með keppninni.
5.
Íslandsmót í atskák 2006.  Eins og fram kemur í mótaáætlun fer mótið fram í Vestmannaeyjum um aðra helgi.  Teflt allan laugardaginn.  Komudagur föstudagur 22. sept. Haldið verður hraðskákmót – afmælismót TV – fyrir þá sem detta út fyrir 8 manna úrslit Atskákmótsins.  Lilju, Birni, Páli og Braga falið að setja upp dagskrá mótsins.
6.
Skákþing Íslands 2006 – drengja-og stúlknaflokkur (fædd 1991 og síðar) fer fram 7. og 8. október nk.  Skákstjóri Páll Sigurðsson.
7.
Íslandsmót skákfélaga 2006-2007 verður haldið 20. – 22. okt. Skákstaður að öllu óbreyttu MH.  Ríkharður Sveinsson mun skoða betur aðstæður eftir breytingar á húsnæði skólans.
8.
Önnur mál.

Hraðskákmót Íslands 2006 er áætlað að halda í Bolungarvík 4. eða 11. nóvember.

Minningarmót um Guðmund Arnlaugsson.  Áhugi á að tengja mótið 40 ára afmæli MH.  Lilja kannar málið.

Samþykkt breyting á reglugerð um Íslandsmót í atskák.  Ný 11. gr. hljóðar svo:

“Við sérstakar aðstæður er stjórn S.Í. heimilt að gera minniháttar breytingar á fyrirkomulagi mótsins, svo sem að stytta umhugsunartíma í fyrstu umferðum mótsins, þó innan reglna FIDE um atskák.  Breytingar skulu kynntar með fyrirvara.”  Númer þeirra greina sem á eftir koma breytast í samræmi við nýja 11. gr.

Næsti fundur 5. okt. kl. 17.15

Fundi slitið

 Bragi Kristjánsson 
5. fundur stjórnar S.Í.
fimmtudaginn 12. okt. 2006 kl. 17.15
Mætt:  Guðfríður Lilja, Hjördís Birgisdóttir, Helgi Árnason, Bragi Kristjánsson, Kristján Hreinsson, Páll Sigurðsson, Ásdís Bragadóttir
1.
Íslandsmót skákfélaga.  Fyrri hlutinn fer fram í MH 20. – 22. okt. n.k.  Skákstjórar verða:  Haraldur Baldursson, Ólafur Ásgrímsson, Ari Friðfinnsson, Andri Hrólfsson.  Í mótsstjórn voru skipaðir:  Bragi Kristjánsson, Helgi Árnason, Hjördís Birgisdóttir.  Til vara:  Kristján Hreinsson, Einar S. Einarsson.
2.
Spurningar hafa borist frá Dómstól S.Í. varðandi kæru KR-inga á úrskurði mótsstjórnar á Íslandsmóti Skákfélaga síðasta vetur.  Forseti mun svara.
3.
Hraðskákmót Íslands 2006 fer fram í Bolungarvík 11. nóvember n.k.  Gunnar Björnsson verður skákstjóri.  Lilja, Kristján og Ásdís vinna í skipulagi.
4.
Íslandsmót kvenna 2006 fer fram 3. – 15. nóv. n.k.  A-flokkur verður 10 manna lokaður flokkur.  Elsa María vann sér rétt með sigri í B-flokki á síðasta ári, aðrir vinna sér rétt með miðað við stig.  B-flokkur fer fram dagana 4. og 5. nóv. og er opinn öllum stúlkum.  Tefldar verða atskákir í B-flokki.  Mótssjórn:  Anna María, Hjördís, Bragi Kristjánsson, Kristján Hreinsson, Ásdís
5.
Styrkir.  Samþykkt eftirfarandi:

Snorri Bergsson
kr. 30.000.-

Róbert Harðarson
kr. 30.000.-

Jón Viktor

kr. 25.000.-
6.
Önnur mál:

Bréf frá Haraldi Baldurssyni um breytt tímamörk á Íslandsmóti Skákfélaga.  Í umræðum kom fram að málið var rætt á síðasta aðalfundi og komu ekki fram mótmæli þar.  Lilja svarar bréfi Haraldar.
Fyrirspurn frá Páli Sigurðsson varðandi einvígi Braga Þorfinnssonar og Arnars Gunnarssonar í Landsliðsflokki.  Kom fram að Braga og Arnari hafi verið tilkynnt að ljúki þeir ekki einvíginu fyrir lok október verði Braga úrskurðað 3. sæti í Landsliðsflokki 2006.
Fundi slitið kl. 19.05
Bragi Kristjánsson 
6. fundur stjórnar S.Í.
fimmtudaginn 2. nóv. 2006 kl. 17.15
Mætt:  Guðfríður Lilja Grétarsdóttir, Karl Gauti Hjaltason, Páll Sigurðsson, Bragi Kristjánsson, Kristján Hreinsson, Björn Þorfinnsson, Óttar Felix Hauksson, Tryggvi Leifur Óttarsson, Hjördís Birgisdóttir, Ásdís Bragadóttir.
Guðfríður Lilja setti fund.  Sagði frá framboði sínu í prófkjöri VG á Höfuðborgarsvæðinu
1.
Íslandsmót kvenna.  Ásdís kynnti undirbúningin.  Hugmyndir að tefla styttri skákir í B-flokki á laugardag kl. 14.00 og ljúka B-flokki á einum degi.
2.
Tímaritið Skák.  Stefnt er að því að gefa út eitt tölublað fyrir árið 2006 – nokkurs konar ársrit.  Í ritnefnd eru:  Björn Þorfinnsson, Sigurbjörn Björnsson og Kristian Guttesen.  Þeir sem hafa áhuga á að skrifa í blaðið hafi samband við ritnefndina.
3.
Heimasíða S.Í.  Forseti kynnti stöðuna í heimasíðumálum Sambandsins og þá möguleika sem fyrir hendi eru.  Síðan er vistuð hjá Netvistun.  Guðfríður Lilja vinnur áfram að því að gera viðskiptaáætlun vegna síðunnar.
4.
Starfsmannamál S.Í.  Guðfríður Lilja leggur til að Kristian Guttesen verði ráðinn í hálfs dags starf hjá S.Í.  Ráðningartíminn yrði tímabundinn nóv.- jan. Samþykkt að fela forseta að ganga frá ráðningasamningi við hann.
5.
Önnur mál.

Afrekssjóður Skáksambandsins.  Forseti kynnti hugmynd um stofnun afrekssjóð Skáksambandsins.

Hraðskákmót Íslands í Bolungarvík um aðra helgi.

Fundur með fjárlaganefnd.  Guðfríður Lilja og Björn Þorfinnsson gjaldkeri S.Í. hittu nefndina og ræddu mál S.Í.  Eins og staðan er núna lækkar framlag ríkisins úr 15 millj. 2006 í 11,7 millj. 2007.

GLG hitti einnig Júlíus Vífil v. Borgarmálanna.  

Umræður urðu á stjórnarfundinum um styrki frá ríki og sveitarfélögum til S.Í. og taflfélanna.

Vakin var athygli á því að enn er Atskákmóti Íslands ólokið og einnig úrslitaskákum um 3.- 4. sæti í Áskorendaflokki.

Kristján Hreinsson kynnti nýstárlegar hugmyndir að atskákmóti, með forgjafar fyrirkomulagi, sem hann nefnir Kóngurinn og Drottningin.

Fundi slitið kl. 18.25

Karl Gauti Hjaltason
7. fundur stjórnar S.Í.
laugardaginn 9. des. 2006 kl. 18.00
Mættir:  Lilja, Hjördís, Tryggvi, Páll, Anna María, Bragi, Óttar Felix, Kristján, Ásdís
1.
Hraðskákmót Íslands.  Vegna veðurs gekk ekki að halda mótið í Bolungarvík í nóvember.  Stefnt er að því að halda mót í Bolungarvík 

Líkur á að Friðriksmót/Íslandsmót í Hraðskák verði haldið 30. des. í Landsbanka.  
2.
NM 16. – 18. febrúar 2007.  Teflt verður í Húsnæði SÍ og TR.
3.
Önnur mál.
Lyftan komin hjá TR og verður vígð 7. jan. 07 á Skeljungsmóti TR.
Torfi, Páll og Lilja hafa fundað um áætlun fyrir utanferðir unglinga á næsta ári.

Hugmyndir um ungbarnaskák frá Kristjáni Hreinssyni.

Sveinn Kristinsson er nýlátinn.  Hann var í fremstu röð skákmanna á árunum á milli 1950 og 1960.

Skákstigin eru á leiðinni, þ.e. íslensku stigin.  FIDE stigin eru farin.

Fundi slitið kl. 18.55

Bragi Kristjánsson
8. fundur stjórnar S.Í.
fimmtudaginn 18. janúar kl. 18.00
Mætt:  Óttar Felix Hauksson, Kristján Hreinsson, Helgi Árnason, Hjördís Birgisdóttir, Bragi Kristjánsson, Páll Sigurðsson, Ásdís Bragadóttir.
1.
Bréf og tilkynningar.
Samþykkt að greiða Magnusi Carlsen atkvæði S.Í. í kjöri um Skákmann Norðurlanda.
Auglýsing barst um að Politiken Cup í ár verði jafnframt Skákþing Norðurlanda – opinn flokkur, kvennaflokkur og öldungaflokkur.  Mótmæli hafa borist frá 15 norrænum skákkonum gegn þessu fyrirkomulagi.
Evrópumót landsliða í öldungaflokki 2007 verður haldið 16. – 24. febrúar í Dresden í Þýskalandi.
2.
Íslandsmót barna 2007 (10 ára og yngri, þ.e. fædd ’96 og síðar) verður haldið laugardaginn 27. janúar nk. í húsnæði TR og Skáksambandsins.  Tefldar verða 8 umferðir með 10 mín. umhugsunartíma.  Verðlaun verða veitt fyrir 3 efstu sætin og sérstök verðlaun verða veitt þrem efstu stúlkunum (ef a.m.k. 10 stúlkur taka þátt) og hlýtur sú efsta titilinn “Íslandsmeistari stúlkna” 2007. Einnig verða veitt verðlaun í hverjum aldursflokki.  Páll Sigurðsson verður aðalskákstjóri.
3.
NM í skólaskák – einstaklingskeppni 2007 fer fram í Reykjavík 16. – 18. febrúar nk.  Teflt verður í húsnæði TR.  98 manns koma frá hinum Norðurlöndunum þar af 50 keppendur. Mótsnefndin hittist eftir helgi til að fara yfir framkvæmdina.  Í nefndinni eru:  Lilja, Hjördís, Helgi og Páll.  

Tilnefna þarf fulltrúa á fund Norræna sambandsins sem haldinn verður á meðan á mótinu stendur.  Bíður næsta fundar.
4.
Styrkbeiðnir.  6 umsóknir voru til umfjöllunar.  Farið var yfir reglur Skáksambandsins um styrkveitingar og umsóknir afgreiddar samkvæmt þeim:

Guðmundur Kjartansson
30.000.-

Björn Þorfinnsson

30.000.-

Bragi Þorfinnsson

30.000.-

Snorri Bergsson

hafnað

Róbert Harðarson

hafnað

Sigurbjörn Björnsson

hafnað

Umsóknir frá Stefáni Kristjánssyni og Jóni Viktori Gunnarssyni bárust of seint og verða afgreiddar 1. apríl.

Fundi slitið kl. 19.30

Bragi Kristjánsson
9. fundur stjórnar S.Í.
fimmtudaginn 15. febrúar 2007
Mætt:  Guðfríður Lilja, Óttar, Páll, Ásdís, Hjördís, Helgi, Björn
1.
Norðurlandamót í skólaskák – einstaklingskeppni.
Mótið fer fram í Faxafeni dagana 16. – 18. febrúar.  Skákstjórar verða Páll Sigurðsson og Haraldur Baldursson.  Farið yfir skipulag mótsins.
Páll Sigurðsson situr fund Norrænu skólaskáknefndarinnar sem fram fer á meðan mótið stendur yfir.
2.
Kæra barst vegna atviks á Íslandsmóti barna.  Dómstóll S.Í. vísaði kærunni frá vegna þess að hún barst of seint.  Dómstóllinn beinir því til stjórnar að Magnús Matthíasson skýri mál sitt.  Farið verður fram á að Magnús sendi stjórn S.Í. greinargerð.
3.
Íslandsmót barnaskólasveita.  Vestmannaeyingar mjög ósáttir við breytta dagsetningu.  Reynt verður að ná samkomulagi um dagsetningu – takist það ekki verður fer mótið fram 10. og 11. mars.
4.
Íslandsmót skákfélaga.  Kanna þarf aðstæður í Háskólanum í Reykjavík þar sem MH er ekki á lausu í þetta sinn.  Helgi Árnason býður einnig að mótið fari fram í Rimaskóla.

Óttar athugar hvort hægt verði að halda lokahóf í Kringlukránni.
5.
Beðið hefur verið um tilnefningu SÍ á kennara til Namibíu.  Omar Salama mun fara á vegum S.Í.  Ekki ljóst hvort Henrik Danielsen fari á vegum Hróksins.
6.
Önnur mál. 
Tekin er fyrir styrkumsókn frá Tf. Helli vegna alþjóðlegs móts sem fram fer um páskana.  Björn gerir grein fyrir hvernig mótið sé uppbyggt.  Styrkumsóknin samþykkt samhljóða þar sem þetta gefur GM og IM áfangaséns.

Ákveðið að halda sérstakan fund til að endurskoða styrkjareglur.

Skákborgin Reykjavík.  Hugmyndin er að verkefnið skiptist í tvennt:  Skákkennsla í skólum og Alþjóðlegt Reykjavíkurskákmót.

Fjárveiting frá Reykjavíkurborg er 3 millj. kr. en síðan hugmyndin að komi 20 millj. inní verkefnið frá öðrum aðilum.  Verkefnissjóri ráðinn til 6 mán.

Guðfríður Lilja mun fara og ræða málið við Júlíus Vífil.

Fundi slitið 

Hjördís Birgisdóttir
10. fundur stjórnar S.Í.
fimmtudaginn 8. mars 2007 kl. 17.30
Mætt:
Guðfríður Lilja, Óttar, Karl Gauti, Páll, Björn, Hjördís, Kristján, Anna María, Ásdís
1.
Íslandsmót stúlkna verður haldið á Akureyri 17. mars nk.  Kynna þarf mótið.  Guðfríður Lilja og Lenka munu fara til Akureyrar og m.a fara í grunnskóla.  
2.
Alþjóðlega skákmótið – dagana 11. – 19. apríl 2007.  Björn Þorfinnsson kynnti málið.  Þegar hafa 20 íslenskir og 15 erlendir skákmenn tilkynnt þátttöku.
3.
Íslandsmót grunnskólasveita verður 24. og 25. mars í húsnæði TR og Íslandsmót barnaskólasveita 31. mars og 1. apríl – einnig í húsnæði TR.  Íslandsmót barnaskólasveita verður liður í skákmótahaldi í þágu friðar.
4.
Skákakademía Reykjavíkur.  Guðfríður Lilja kynnti málið en hún er í undirbúningsnefnd.  Hrafn Jökulsson hefur verið ráðinn verkefnisstjóri til 6 mánaða.  Markmið eru:
Að breiða út skák í skólum og kanna ástandið í skólunum varðandi skákstarf.  
Halda Alþjóðlega Reykjavíkurskákmótið árlega.
5.
Samningur SÍ og Icelandair kynntur.  Þarfnast smávægilega lagfæringa áður en hann verður undirritaður.
6a.
Forseti lagði fram hugmyndir fyrir unglingalandslið Íslands í skák.  Frestað til næsta fundar.
6b.
Ákveðið að taka þátt í NM í skólaskák stúlkna sem verið er að hrinda af stað.  Keppt verður í flokkum U20, U16 og U 13 – tvær í hverjum flokki frá hverju landi.  

Páll Sigurðsson verður fulltrúi Íslands í Norrænu skólaskáknefndinni.  Hann verður formaður næstu tvö árin.

Fundi slitið kl. 18.45

Karl Gauti Hjaltason
11. fundur stjórnar SÍ.
mánudaginn 2. apríl 2007 kl. 17.30
Mætt:  Guðfríður Lilja, Karl Gauti, Páll, Hjördís, Bragi, Helgi, Óttar, Ásdís.
1.
Aðalfundur Skáksambands Íslands verður haldinn laugardaginn 19. maí 2007 og hefst kl. 10.00.  Lagabreytingatillögur þurfa að berast til SÍ fyrir 18. apríl nk.
2.
Styrkumsóknir.  Bragi Kristjánsson kynnti umsóknir frá:
a.  Stefáni Kristjánssyni v. Gibraltar Open.  Samþykkt að veita honum kr.       60.000.-
b.  Jóni Viktori Gunnarssyni v. Gibraltar Open.  Samþykkt að veita honum
kr. 30.000.-
c.  Róberti Harðarsyni Lagermann v. First Saturday Budapest og Kecskemet.  Samþykkt að veita honum kr. 50.000.-
d.  Laugalækjarskóli v. EM Búlgaríu og móts í Póllandi.  Afgreiðslu frestað.
3.
Alþjóðlega Skákmótið  sem hefst 11. apríl.  Rætt um framkvæmd og fjáröflun.
4.
Unglingalandslið Skáksambands Íslands.  
-  Ákveðið að taka þátt í Ólympíumóti u-16 í Singapore 4. – 12. ágúst.  Valið skv. lista 1. mars.
-  Val um þátttöku á EM og HM skv. lista 1. júní nk.

-  Rætt um Unglingalandsliðsmál og m.a. unglingalandsliðsþjálfara.
-  Óttar lét bóka hamingjuóskir til Eyjamanna v. Íslandsmeistaratitils barnaskólasveita.
-  Rætt um þjálfun í barna-og unglingaflokkum.
5.
Önnur mál.  

a.  Gjafir hafa borist frá ekkju Jóhanns Þóris Jónssonar – 2 málverk.  Þarf að merkja.
b.  Útlán á húsnæði SÍ.  Rætt um það vítt og breytt.
Fundi slitið kl. 18.50
Karl Gauti Hjaltason
12 fundur stjórnar SÍ Fimmtudaginn 3. maí kl. 18.00. Mætt: Guðfríður Lilja Grétarsdóttir, Óttar Felix Hauksson, Tryggvi Óttarsson, Helgi Árnason, Björn Þorfinnsson, Páll Sigurðsson og Ásdís Bragadóttir 1. Bréf og Tilkynningar. Bréf varðandi Artic Cup unglingaliða í Octóber. Boð og kynning á móti. Bréf barst frá Ingimar Jónssyni varðandi heiðrun skákmanns. 2. Ólympíumót u-16 ára. Rætt um liðsskipun. Amk. 2 af fastamönnum gefa ekki kost á sér. Ákveðið að senda lið með fyrirvara um fjármögnun, þjálfun og fl. Forseti og framkvæmndastjóri kalla saman fund með hugsanlegum keppendum eins fljótt og auðið er. 3. Norðurlandamót Norðurlandamótið hluti Politiken Cup. Ákveðið að bjóða Hannesi og Lenku að fara fyrir Íslands hönd. 4. Styrkbeiðnir Styrkbeiðni vegna alþjóðlegs móts á vegum Björns Þorfinnssonar og Hellis sem halda á 23. júní til 1. júlí 2007. Ósk um að Skáksambandið gangist í ábyrgð fyrir kostnaði allt að 100.000 kr. Akvörðun frestað. Styrkbeiðni frá Laugarlækjarskóla, Salaskóla og Taflfélagi Vestmannaeyja vegna móta 3 tillögur komu fram. Samþykkt með meirihluta atkvæða. 100 þús. til Laugalækjarskóla, 50 þús. Grunnskóla Vestmannaeyja, og 50 þús. til Salaskóla. 5. Önnur mál. Þjófnaður tölvubúnaðar. Rætt um umgengni. Skipta þarf um lykla að útidyrum. Næsta laugardag verður opnað Listasafn í Stykkishólmi, Vatnasafn (Rony Horn). Boð stendur um að SÍ geti nýtt sér aðstöðu þar nokkrum sinnum á ári fyrir td. námskeið eða annað, td. stúlknastarf. Einnig fylgja hugsanlega styrkir. Aðalfundur verður 19. maí. Rætt um forsetakjör. Landsmót í skólaskák. Tímamörk ákveðin klukkutími + 10 mín.. Kynning. Páll Sigurðsson

